
VERŻJONI ELETTRONIKA
A.L. 38 tal-2015

ATT DWAR L-INTRAPRIŻA TA’ MALTA
(KAP. 463)

Regolamenti tal-2015 li jemendaw ir-Regolamenti dwar 
Għajnuna għar-Riċerka u Żvilupp u Innovazzjoni

BIS-SAĦĦA tas-setgħat mogħtija bl-artikolu 5 tal-Att dwar l-
Intrapriża ta’ Malta, il-Ministru għall-Ekonomija, Investiment u
Intrapriżi Żgħar, wara konsultazzjoni mal-Korporazzjoni dwar l-
Intrapriża ta’ Malta, għamel dawn ir-regolamenti li ġejjin:-

Titolu.

L.S. 463.05

1. It-titolu ta’ dawn ir-Regolamenti huwa r-Regolamenti tal-
2015 li jemendaw ir-Regolamenti dwar Għajnuna għar-Riċerka u
Żvilupp u Innovazzjoni, u dawn ir-regolamenti għandhom jinqraw u
jinfthemu ħaġa waħda mar-Regolamenti dwar Għajnuna għar-Riċerka
u Żvilupp u Innovazzjoni, hawnhekk iżjed ’il quddiem imsejħa "ir-
regolamenti prinċipali".

Jemenda r-
regolament 2 
tar-regolamenti 
prinċipali.

2. Ir-regolament 2 tar-regolamenti prinċipali għandu jiġi
emendat kif ġej:

(a) minnufih wara t-tifsira "Att" għandha tiżdied it-
tifsira ġdida li ġejja:

" "bidu ta’ xogħlijiet" tfisser l-iktar kmieni
possibbli jew tal-bidu ta’ xogħlijiet ta’ kostruzzjoni relatati
mal-investiment, jew l-ewwel impenn legali vinkolanti
għall-ordni ta’ tagħmir jew kwalunkwe impenn ieħor li
jagħmel l-investiment irriversibbli:

Iżda x-xiri tal-art u x-xogħlijiet preparatorji bħall-
kisba ta’ permessi u t-twettiq ta’ studji ta’ vijabilità
mhumiex meqjusa bħala l-bidu tax-xogħlijiet:

Iżda wkoll għall-akkwiżizzjonijiet, "bidu tax-
xogħlijiet" tfisser il-mument li fih jiġu akkwistati assi
marbuta direttament mal-istabbiliment akkwistat;"

(b) it-tifsira "għenieqed ta’ innovazzjoni" għandha tiġi
mħassra;

(ċ) fil-paragrafu (ċ) tat-tifsira "impriża", minflok il-
kliem "taħt l-Att dwar Soċjetajiet Koperattivi;" għandhom
jidħlu l-kliem "taħt l-Att dwar Soċjetajiet Koperattivi:" u

minnufih wara għandhom jiżdiedu ż-żewġ provisos ġodda li
ġejjin:

"Iżda għal proġetti ta’ riċerka industrijali jew
żvilupp sperimentali li għandhom il-bidu ta’ xogħlijiet li
ġraw nhar jew wara l-1 ta’ Novembru 2014, "impriża"
għandu jkollha l-istess tifsira mogħtija lilha fil-paragrafi
(a) sa (ċ) tat-tifsira ta’ "impriża" hawn fuq:

Iżda wkoll, għal studji ta’ vijabilità fit-tħejjija
għall-proġetti ta’ riċerka industrijali jew żvilupp
sperimentali li għandhom il-bidu ta’ xogħlijiet li ġraw nhar
jew wara l-1 ta’ Novembru 2014, "impriża" għandu jkollha
l-istess tifsira mogħtija lilha fl-Att;";

(d) fit-tifsira " "impriża kbira", "impriża ta’ daqs
medju" "impriża żgħira" u "impriża mikro" " minflok il-kliem
"(Regolament għal Eżenzjoni Ġenerali Sħiħa) skont l-Artikoli
87 u 88 tat-Trattat;" għandhom jidħlu l-kliem "(Regolament
għal Eżenzjoni Ġenerali Sħiħa) skont l-Artikoli 87 u 88 tat-
Trattat:" u minnufih wara għandu jiżdied il-proviso ġdid li ġej:

"Iżda għal proġetti ta’ riċerka industrijali jew
żvilupp sperimentali kif ukoll biex jitwettqu studji ta’
vijabilità fit-tħejjija għall-proġetti ta’ riċerka industrijali
jew żvilupp sperimentali, li għandhom il-bidu ta’ xogħlijiet
li ġraw nhar jew wara l-1 ta’ Novembru 2014, " "impriża
kbira", "impriża ta’ daqs medju" "impriża żgħira" u
"impriża mikro" " għandu jkollhom it-tifsira mogħtija
lilhom bl-Annes I tar-Regolament Tal-Kummissjoni (UE)
Nru 651/2014 tas-17 ta’ Ġunju 2014 li jiddikjara li ċerti
kategoriji ta’ għajnuna huma kompatibbli mas-suq intern
skont l-Artikoli 107 u 108 tat-Trattat;";

(e) minflok it-tifsira "intensità tal-għajnuna" għandha
tidħol it-tifsira li ġejja:

" "intensita` tal-għajnuna" tfisser l-ammont tal-
għajnuna gross espress bħala perċentwali tal-ispejjeż
eliġibbli, qabel kull tnaqqis ta’ taxxa jew imposti oħra;";

(f) minnufih wara t-tifsira "intensità tal-għajnuna"
għandha tiżdied it-tifsira ġdida li ġejja:

" "kollaborazzjoni effettiva" tfisser kollaborazzjoni
bejn mill-inqas żewġ partijiet indipendenti għall-iskambju
ta’ għarfien jew teknoloġija, jew biex jintlaħaq għan

komuni bbażat fuq id-diviżjoni tax-xogħol fejn il-partijiet
konġuntement jiddefinixxu l-kamp ta’ applikazzjoni tal-
proġett kollaborattiv, jikkontribwixxu għall-
implimentazzjoni tiegħu u jaqsmu r-riskji, kif ukoll ir-
riżultati tiegħu. Parti waħda jew diversi partijiet jistgħu
jagħmlu tajjeb għall-ispejjeż kollha tal-proġett u b’hekk
iserrħu lill-partijiet l-oħra mir-riskji finanzjarji tiegħu.
Riċerka kuntrattwali u d-dispożizzjonijiet ta’ servizzi ta’
riċerka mhimiex meqjusa forom ta’ kollaborazzjoni:

Iżda din it-tifsira tapplika għall-proġetti ta’ riċerka
industrijali jew żvilupp sperimentali li jkollhom l-bidu tax-
xogħlijiet li ġraw nhar jew wara l-1 ta’ Novembru, 2014;";

(g) minnufih wara t-tifsira "organizzazzjoni ta’ riċerka"
għandha tiżdied it-tifsira ġdida li ġejja:

" "organizzazzjoni ta’ riċerka u tixrid tal-għarfien"
tfisser entità (bħal universitajiet jew istituti ta’ riċerka,
aġenziji tat-trasferiment tat-teknoloġija, intermedjarji ta’
innovazzjoni, entitajiet kollaborattivi fiżiċi u/jew virtwali
orjentati lejn ir-riċerka), ikun xi jkun l-istat legali tagħha
(organizzata skont il-liġi pubblika jew privata) jew il-mod
ta’ finanzjament, li l-iskop ewlieni tagħha jkun li twettaq
riċerka industrijali jew żvilupp sperimentali jew li xxerred
b’mod wiesa’ r-riżultati ta’ attivitajiet bħal dawn permezz
tat-tagħlim, il-pubblikazzjoni jew it-trasferiment tal-
għarfien:

Iżda meta din l-entità tiżvolġi wkoll attivitajiet
ekonomiċi, il-finanzjament, l-ispejjeż u d-dħul ta’ dawn l-
attivitajiet ekonomiċi jridu jitqiesu b’mod separat:

Iżda wkoll l-impriżi li jistgħu jeżerċitaw
influwenza fuq entità bħal din, pereżempju fil-kapaċità
tagħhom bħala azzjonisti jew membri, jaf ma jgawdu l-
ebda aċċess preferenzjali għar-riżultati ġġenerati minnha:

Iżda wkoll t-tifsira ta’ hawn fuq "organizzazzjoni
ta’ riċerka u tixrid tal-għarfien" tapplika għall-proġetti ta’
riċerka industrijali jew żvilupp sperimentali li għandhom
il-bidu ta’ xogħlijiet li ġraw nhar jew wara l-1 ta’
Novembru 2014 skont il-pattijiet u l-kundizzjonijiet li
jkunu stabbiliti fil-linji gwida;";

(h) it-tifsira "persunal bi kwalifiki għoljin" għandha tiġi
mħassra;

(i) fit-tifsira "riċerka industrijali" minflok il-kliem
"titjib sinifikanti fi prodotti, proċessi jew servizzi eżistenti;"
għandhom jidħlu l-kliem "titjib sinifikanti fi prodotti, proċessi
jew servizzi eżistenti:" u minnufih wara għandu jiżdied il-
proviso ġdid li ġej:

"Iżda riċerka industrijali tinkludi l-ħolqien ta’
partijiet ta’ komponenti ta’ sistemi ta’ kumplessi, u tista’
tinkludi l-kostruzzjoni ta’ prototipi f’ambjent ta’
laboratorju jew f’ambjent b’interfaċċji simulati għal
sistemi eżistenti kif ukoll ta’ linji pilota, meta jkun meħtieġ
għar-riċerka industrijali u notevolment għall-validazzjoni
tat-teknoloġija ġenerika;";

(j) it-tifsira "spejjeż eliġibbli" għandha tiġi emendata
kif ġej:

(i) fil-paragrafu (a) tagħha, minflok il-kliem
"riċerka industrijali jew żvilupp sperimentali;", għandhom
jidħlu l-kliem "riċerka industrijali jew żvilupp
sperimentali:" u minnufih wara għandu jiżdied il-proviso
ġdid li ġej:

"Iżda l-ispejjeż eliġibbli kkunsidrati f’dan il-
paragrafu huma applikabbli biss għall-impriżi li
jikkwalifikaw għall-assistenza taħt dawn ir-
regolamenti sat-30 ta’ Ġunju, 2014;";

(ii) fil-paragrafu (b) tagħha, minflok il-kliem
"bħala preparazzjoni għal riċerka industrijali jew żvilupp
sperimentali;" għandhom jidħlu l-kliem "bħala
preparazzjoni għal riċerka industrijali jew żvilupp
sperimentali:" u minnufih wara għandu jiżdied il-proviso
ġdid li ġej:

"Iżda l-ispejjeż eliġibbli ikkunsidrati f’dan il-
paragrafu huma applikabbli biss għall-impriżi li
jikkwalifikaw għall-assistenza taħt dawn ir-
regolamenti sat-30 ta’ Ġunju, 2014;";

(iii) il-paragrafu (d) tagħha għandu jiġi mħassar;

(iv) il-paragrafu (ċ) tagħha għandu jiġi enumerat
mill-ġdid bħala l-paragrafu (d);

(v) minnufih wara l-proviso għall-paragrafu (b)
tagħha għandu jiżdied il-paragrafu ġdid li ġej:

"(ċ)  biex twettaq studji ta’ vijabilità fit-
tħejjija għall-proġett ta’ riċerka industrijali jew
żvilupp sperimentali li jkollu l-bidu tax-xogħlijiet li
ġraw nhar jew wara l-1 ta’ Novembru, 2014;"; u

(vi) il-paragrafu (e) tagħha għandu jiġi sostitwit
b’dan li ġej:

"(e)  biex jitwettqu proġetti ta’ riċerka
industrijali jew żvilupp sperimentali kif ukoll biex
jitwettqu studji ta’ vijabilità fit-tħejjija għall-
proġetti ta’ riċerka industrijali jew żvilupp
sperimentali li għandhom il-bidu ta’ xogħlijiet li
ġraw nhar jew wara l-1 ta’ Novembru, 2014, skont
il-pattijiet u l-kundizzjonijiet li jkunu stabbiliti fil-
linji gwida;";

(k) it-tifsira "issekondar" għandha tiġi mħassra;

(l) minnufih wara wara t-tifsira "spejjeż eliġibbli"
għandha tiżdied it-tifsira ġdida li ġejja:

" "l-istudju ta’ vijabilità" tfisser l-evalwazzjoni u l-
analiżi tal-potenzjal ta’ proġett, li għandhom l-għan li
jappoġġjaw il-proċess tat-teħid tad-deċiżjonijiet billi
oġġettivament u razzjonalment jindividwaw il-qawwiet u
d-dgħufijiet, l-opportunitajiet u r-riskji, kif ukoll
jidentifikaw ir-riżorsi meħtieġa sabiex il-proġett ijun jista’
jitwettaq, u fl-aħħar mill-aħħar jkollu prospetti għas-
suċċess:

Iżda t-tifsira ta’ hawn fuq "l-studju ta’ vijabilità"
tirreferi għal studji ta’ vijabilità fit-tħejjija għall-proġetti
ta’ riċerka industrijali jew żvilupp sperimentali kif
kontemplati f’dawn ir-regolamenti:

Iżda wkoll t-tifsira ta’ hawn fuq "l-istudju ta’
vijabilità" fit-tħejjija għall-proġetti ta’ riċerka industrijali
jew żvilupp sperimentali tapplika għal istudji ta’ vijabilità
fit-tħejjija għall-proġetti ta’ riċerka industrijali jew żvilupp
sperimentali li għandhom il-bidu ta’ xogħlijiet li ġraw nhar
jew wara l-1 ta’ Novembru 2014, skont il-pattijiet u l-
kundizzjonijiet li jkunu stabbiliti fil-linji gwida:

Iżda wkoll it-tifsira applikabbli għal studji tekniċi
dwar vijabilità bħala preparazzjoni għal riċerka industrijali
jew żvilupp sperimentali għal proġetti ta’ riċerka u żvilupp

u innovazzjoni approvati mill-Korporazzjoni sat-30 ta’
Ġunju 2014, hija provduta fil-linji gwida applikabbli dak
iż-żmien;" u

(m) fit-tifsira "żvilupp sperimentali" minflok il-kliem
"għal użu f’applikazzjonijiet industrijali jew kummerċjali;"
għandhom jidħlu l-kliem "għal użu f’applikazzjonijiet
industrijali jew kummerċjali:" u minnufih wara għandu jiżdied
il-proviso ġdid li ġej għat-tifsira sħiħa:

"Iżda t-tifsira "żvilupp sperimentali" li ġejja
tapplika għal proġetti ta’ riċerka industrijali jew żvilupp
sperimentali li għandhom il-bidu ta’ xogħlijiet li ġraw nhar
jew wara l-1 ta’ Novembru, 2014:

"żvilupp sperimentali" tfisser l-akkwist, il-
kombinament, l-iffurmar u l-użu tal-għarfien u l-ħiliet
eżistenti ta’ natura xjentifika, teknoloġija, kummerċjali u
ta’ tip ieħor, bl-iskop li jiġu żviluppati prodotti, proċeduri
jew servizzi ġodda jew imtejba. Dan jista’ jinkludi wkoll,
pereżempju, attivitajiet immirati lejn id-definizzjoni
kunċettwali, l-ippjanar u d-dokumentazzjoni ta’ prodotti,
proċeduri jew servizzi ġodda:

Iżda l-iżvilupp sperimentali jista’ jinkludi l-
prototipi, il-wiri, il-pilotaġġ, l-ittestjar u l-validiazzjoni ta’
prodotti ġodda jew imtejba, il-proċessi jew is-servizzi
f’ambjenti rappreżentattivi ta’ kundizzjonijiet operattivi
reali tal-ħajja meta l-għan ewlieni huwa li jkun hemm titjib
tekniku ġdid għall-prodotti, il-proċessi jew is-servizzi li
mhumiex sostanzjalment stabbiliti. Dan jista’ jinkludi l-
iżvilupp ta’ prototip jew pilota li jkun kummerċjalment
utilizzabbli u li huwa neċessarjament il-prodott
kummerċjali finali u li huwa għali wisq biex jiġi prodott
biex jintuża biss għal finijiet ta’ dimostrazzjoni u
validazzjoni:

Iżda wkoll l-iżvilupp sperimentali ma jinkludix
tibdiliet ta’ rutina jew perjodiċi magħmula lill-prodotti
eżistenti, il-linji ta’ produzzjoni, il-proċessi ta’
manifattura, is-servizzi u operazzjonijiet oħra li jkunu
għaddejjin, ukoll jekk dawn it-tibdiliet jistgħu
jirrappreżentaw titjib.".

Jemenda r-
regolament 3 
tar-regolamenti 
prinċipali.

3. Fis-subregolament (1) tar-regolament 3 tar-regolamenti
prinċipali, minflok il-kliem "skont il-pattijiet u l-kundizzjonijiet li
jkunu stabbiliti fil-linji gwida." għandhom jidħlu l-kliem "skont il-

pattijiet u l-kundizzjonijiet li jkunu stabbiliti fil-linji gwida:" u
minnufih wara għandu jiżdiedu ż-żewġ provisos ġodda li ġejjin:

"Iżda mill-1 ta’ Novembru 2014, meta l-Korporazzjoni
tkun sodisfatta li impriża tkun teħtieġ għajnuna biex twettaq
proġetti ta’ riċerka industrijali jew żvilupp sperimentali, il-
Korporazzjoni tista’ tgħin impriża bħal din permezz ta’ kreditu
ta’ taxxa jew għotja finanzjarja bħala perċentwali tal-ispejjeż
eliġibbli li jintefqu minn impriża bħal din skont il-pattijiet u l-
kundizzjonijiet li jkunu stabbiliti fil-linji gwida:

Iżda wkoll mill-1 ta’ Novembru 2014, meta l-
Korporazzjoni tkun sodisfatta li impriża tkun teħtieġ għajnuna
biex twettaq studji ta’ vijabilita` fit-tħejjija għal proġett ta’
riċerka industrijali jew żvilupp sperimentali, il-Korporazzjoni
tista’ tgħin impriża bħal din permezz ta’ għotja finanzjarja bħala
perċentwali tal-ispejjeż eliġibbli li jintefqu minn impriża bħal
din skont il-pattijiet u l-kundizzjonijiet li jkunu stabbiliti fil-linji
gwida.".

Jemenda r-
regolament 4 
tar-regolamenti 
prinċipali.

4. Ir-regolament 4 tar-regolamenti prinċipali għandu jiġi
emendat kif ġej:

(a) ir-regolament preżenti għandu jiġi enumerat mill-
ġdid bħala s-subregolament (1) tiegħu; u

(b) minnufih wara s-subregolament (1) għandu jiżdied
is-subregolament ġdid li ġej:

"(2) Meta l-Korporazzjoni, nhar jew wara l-1 ta’
Novembru 2014, tkun sodisfatta li impriża teħtieġ
għajnuna biex twettaq studji ta’ vijabilità fit-tħejjija għall-
proġett ta’ riċerka industrijali jew żvilupp sperimentali, il-
Korporazzjoni tista’ tipprovdi lil impriża bħal din bil-
forma ta’ għajnuna li hemm referenza għaliha fir-
regolament 3 skont il-pattijiet u kundizzjonijiet li jkunu
stabbiliti fil-linji gwida.".

Jemenda r-
regolament 5 
tar-regolamenti 
prinċipali.

5. Fir-regolament 5 tar-regolamenti prinċipali, minflok il-
kliem "skont il-pattijiet u l-kundizzjonijiet stabbiliti fil-linji gwida."
għandhom jidħlu l-kliem "skont il-pattijiet u l-kundizzjonijiet
stabbiliti fil-linji gwida:" u minnufih wara għandu jiżdied l-proviso
ġdid li ġej:

"Iżda mill-1 ta’ Novembru 2014, meta l-Korporazzjoni
tkun sodisfatta li proġett ta’ riċerka industrijali jew żvilupp
sperimentali msemmi fir-regolament 4(1) jinvolvi
kollaborazzjoni effettiva bejn żewġ impriżi indipendenti minn

xulxin jew bejn impriża w organizzazzjoni ta’ riċerka u tixrid
tal-għarfien, il-Korporazzjoni tista’ tipprovdi impriża bħal din
bil-forom ta’ għajnuna li hemm imsemmija fir-regolament 3 bl-
intensitajiet ta’ għajnuna għal kollaborazzjoni kif indikati fl-
Iskeda A, skont il-pattijiet u kundizzjonijiet stabbiliti fil-linja
gwida.".

Jemenda r-
regolament 6 
tar-regolamenti 
prinċipali.

6. Fir-regolament 6 tar-regolamenti prinċipali, minflok il-
kliem "skont il-pattijiet u l-kundizzjonijiet stabbiliti fil-linji gwida."
għandhom jidħlu l-kliem "skont il-pattijiet u l-kundizzjonijiet
stabbiliti fil-linji gwida:" u minnufih wara għandu jiżdied l-proviso
ġdid li ġej:

"Iżda, mill-1 ta’ Novembru 2014, meta l-Korporazzjoni
tkun sodisfatta li impriża kif imfissra fl-Att li tista’
tikkontribwixxi għall-iżvilupp ekonomiku ta’ Malta tkun teħtieġ
għajnuna biex twettaq studji ta’ vijabilita` fit-tħejjija għall-
proġett ta’ riċerka industrijali jew żvilupp sperimentali, il-
Korporazzjoni tista’ tipprovdi impriża bħal dik b’għotja
finanzjarja skont il-pattijiet u kundizzjonijiet stabbiliti fil-linji
gwida.".

Iħassar ir-
regolamenti 7, 8 
u 9 tar-
regolamenti 
prinċipali.

7. Ir-regolamenti 7, 8 u 9 tar-regolamenti prinċipali
għandhom jiġu mħassra.

Jenumera mill-
ġdid ir-
regolamenti 10, 
11, 12 and 13 
tar-regolamenti 
prinċipali.

8. Ir-regolamenti 10, 11, 12 u 13 tar-regolamenti prinċipali
għandhom jiġu enumerati mill-ġdid bħala r-regolamenti 7, 8, 9, u 10
rispettivament.

Jemenda r-
regolament 11 
tar-regolamenti 
prinċipali.

9. Fir-regolament 11 tar-regolamenti prinċipali, kif enumerat
mill-ġdid, minflok il-kliem "l-Korporazzjoni tista’ tispeċifika
permezz ta’ avviż fil-Gazzetta tal-Gvern." għandhom jidħlu l-kliem
"l-Korporazzjoni tista’ tispeċifika permezz ta’ avviż fil-Gazzetta:" u
minnufih wara għandu jiżdied l-proviso ġdid li ġej:

"Iżda l-Korporazzjoni tista’ tapprova sal-31 ta’ Diċembru
2020 proġetti ġodda ta’ riċerka industrijali jew żvilupp
sperimentali kif ukoll studji ta’ vijabilita` fit-tħejjija għall-
proġetti ta’ riċerka industrijali jew żvilupp sperimentali li
għandhom il-bidu ta’ xogħlijiet li ġraw nhar jew wara l-1 ta’
Novembru 2014, u d-dispożizzjonijiet ta’ dawn ir-regolamenti
għandhom japplikaw mutatis mutandis għal dawn il-proġetti ta’
riċerka industrijali jew żvilupp sperimentali u studji ta’
vijabilità skont il-pattijiet u l-kundizzjonijiet li jkunu stabbiliti
fil-linji gwida.".

Jemenda r-
regolament 12 
tar-regolamenti 
prinċipali.

10. Fir-regolament 12 tar-regolamenti prinċipali, kif enumerat
mill-ġdid, minflok il-kliem "Il-livelli ta’ intensità tal-għajnuna
massimi għandhom ikunu dawk indikati fl-Iskeda." għandhom jidħlu
l-kliem “Il-livelli ta’ intensità tal-għajnuna massimi għandhom ikunu
dawk indikati fl-Iskeda:" u minnufih wara għandu jiżdied l-proviso
ġdid li ġej:

"Iżda l-limiti massimi tal-għajnuna għall-proġetti ta’
riċerka industrijali jew żvilupp sperimentali kif ukoll biex
jitwettqu studji ta’ vijabilità fit-tħejjija għall-proġetti ta’ riċerka
industrijali jew żvilupp sperimentali li għandhom il-bidu ta’
xogħlijiet li ġraw nhar jew wara l-1 ta’ Novembru 2014,
għandhom ikunu dawk indikati fl-Iskeda A.".

Jemenda r-
regolament 13 
tar-regolamenti 
prinċipali.

11. Fir-regolament 13 tar-regolamenti prinċipali, kif enumerat
mill-ġdid, minflok il-kliem "tal-kumpaniji f’diffikultà kif spjegat fil-
Ġurnal Uffiċċjali C244, 01.10.2004." għandhom jidħlu l-kliem "tal-
kumpaniji f’diffikultà kif spjegat fil-Ġurnal Uffiċċjali C244,
01.10.2004:" u minnufih wara għandu jiżdied l-proviso ġdid li ġej:

"Iżda l-linji gwida tal-Komunità msemmija f’dan ir-
regolament huma applikabbli biss għall-impriżi li jikkwalfikaw
għall-għajnuna taħt dawn ir-regolamenti sat-30 ta’ Ġunju, 2014:

Iżda wkoll għal proġetti ġodda ta’ riċerka industrijali jew
żvilupp sperimentali kif ukoll għal studji ta’ vijabilità fit-tħejjija
għall-proġetti ta’ riċerka industrijali jew żvilupp sperimentali li
għandhom il-bidu ta’ xogħlijiet li ġraw nhar jew wara l-1 ta’
Novembru 2014, dawn ir-regolamenti m’għandhomx japplikaw
għal impriżi li jkunu f’diffikultà skont ir-Regolament tal-
Kummissjoni (UE) Nru 651/2014 tas-17 ta’ Ġunju 2014 li
jiddikjara li ċerti kategoriji ta’ għajnuna huma kompatibbli mas-
suq intern skont l-Artikoli 107 u 108 tat-Trattat.".

12. Minnufih wara l-Iskeda li tinsab mar-regolamenti
prinċipali, għandha tiżdied l-Iskeda A ġdida li ġejja:

"SKEDA A

(Regolament 5)

Limiti massimi tal-għajnuna għall-proġetti ta’ riċerka industrijali jew 
żvilupp sperimentali kif ukoll biex jitwettqu studji ta’ vijabilità

fit-tħejjija għall-proġetti ta’ riċerka industrijali jew żvilupp 
sperimentali li għandhom il-bidu ta’ xogħlijiet li ġraw nhar

jew wara l-1 ta’ Novembru, 2014:

".

Impriża ta’ 
Daqs Żgħir

Impriża ta’ 
Daqs Medju

Impriża ta’ 
Daqs Kbir

Krediti ta’ Taxxa għal Riċerka 
u Żvilupp

Proġetti ta’ Riċerka Industrijali 70% 60% 50%
Proġetti ta’ Żvilupp 
Sperimentali 45% 35% 25%
Proġetti ta’ Riċerka Industrijali 
permezz ta’ kollaborazzjoni 80% 75% 65%
Proġetti ta’ Żvilupp 
Sperimentali permezz ta’ 
kollaborazzjoni 60% 50% 40%

Studji ta’ Vijabilità
Studji ta’ vijabilità fit-tħejjija 
għall-proġetti ta’ riċerka 
industrijali jew żvilupp 
sperimentali 70% 60% 50%

